Cyngor Cymuned Llanrug
Cofnodion o’r cyfarfod a gynhaliwyd am 7 o’r gloch Nos Fawrth, 19eg o Chwefror, 2008 yn Ysgol Cwm y Glo.

1. Croesawodd y Cynghorydd Eryl Roberts bawb i’r cyfarfod gan mai hi oedd yn cadeiro yn absenoldeb y Cyngh. DW Thomas.
2. Yn bresennol: Cyngh. Clifford Williams, Cyngh. Eryl Roberts, Cyngh. Arwel Thomas, Cyngh. Goronwy Hughes, Cyngh. Avril Jones, Cyngh. Brian Jones, Cyngh. Alan Pritchard, Cyngh. Hefin Jones, Cyngh Meryl Green ac Emma Williams (clerc).

Ymddiheuriadau: Cyngh. Dafydd Thomas, Cyngh. Derfel Jones, Cyngh. Delyth Tomos, Cyngh. Delyth Ross a’r Cyngh. Geraint Jones,
3. Datgan Buddiant Personol: Gweler isod ble cafodd diddordeb/buddiant ei ddatgan.
4. Cadarnhau Cofnodion: Cadarnhawyd y cofnodion. Cynnigwyd gan Alan Pritchard ac eilwyd gan Clifford Williams. Arwyddwyd copi gan Eryl Roberts.
5. Materion yn codi o’r cofnodion: 
a. Trafodwyd yr eiddew yn tyfu yn flêr yn y fynwent a penderfynwyd gofyn i Pat McGuinness dacluso’r eiddew ar hyd y wal a gofyn iddo pe byddai’n gallu ail-godi’r wal ble mae wedi disgyn.
b. Penderfynwyd rhoddi £50 i Eisteddfod Genedlaethol yr Urdd Sir Conwy 2008. Cynnigwyd gan Clifford Williams ac eilwyd gan Meryl Green.

c. Dywedodd Goronwy Hughes nad oedd pwyllgor y cae chwarae (a oedd yn aelod ohono) wedi cael prîs terfynol am y gwaith hyd yma ac felly roedd hi yn anodd i’r cyngor benderfynu ar swm penodol i gyfrannu er fod y cyngor eisioes wedi penderfynu cyfrannu mewn egwyddor. Penderfynwyd fod cyfraniad y cyngor wedi ei glustnodi o arian 2007-08 ond na fyddai yn cael ei wario tan 2008-09 pan fydd gwell syniad o’r gôst terfynol ar gael. Cytunodd y cynghorwyr i gario’r arian ymlaen o 2007-08 i 2008-09.
Ch.
Dywedodd Brian Jones fod angen cael prîs a gwahoddiad i dendro am y gwaith i gario allan y gwelliannau ym mharc Cwm y Glo a fyddai yn cymryd peth amser. Felly, rhoddwyd ganiatâd i gynghorwyr Cwm y Glo, a Goronwy Hughes ac Arwel Thomas i benderfynu y ffordd ymlaen gyda’r gwelliannau cyn belled ag y byddai’r gôst oddi fewn i’r £1,000 a glustnodwyd eisioes ar gyfer hyn. Penderfynwyd hefyd i gario’r arian ymlaen o arian 2007-08 i 2008-09 pryd fyddai’n cael ei wario gan fod y cynghorwyr angen mwy o amser i drafod fel bod y penderfyniadau cywir yn cael eu gwneud.
d. Adroddodd Goronwy Hughes fod y cyfrifiadur, printer, meddalwedd a châs i 

ddal   y cyfrifiadur wedi cael eu harchebu ac y byddent wedi cael eu derbyn erbyn cyfarfod nesaf y cyngor.

ad. Darllenwyd nodyn gan y Cyngorhydd Charles Jones ynlgŷn â’r coed dros y   

ffordd i siop Tegfan. Dywedwyd fod Scottish Power wedi torri’r coed ond er mwyn eu galluogi i wneud hyn, yr oedd yn rhaid iddynt roi’r trydan i ffwrdd. Cafwyd cwyno am hyn gan y trigolion a gafodd eu heffeithio gan na fu iddynt dderbyn rhybudd am hyn. Felly, penderfynwyd sicrhau fod hyn yn cael ei egluro yn ein adroddiad nesaf yn Eco’r Wyddfa gan bwysleisio mai mater brys yn ymwneud â diogelwch ydoedd. 

                  e.   Darllenwyd adborth gan y Cynghorydd Charles Jones am y cae dros y ffordd i 

                        Ysgol Gynradd Llanrug a oedd yn rhoddi darlun o’r sefyllfa presennol. 
f. Trafodwyd yr amser yr oedd hi yn ei gymryd i swyddogion Cyngor Gwynedd  

ddelio gyda ein llythyrau, a oedd ar y cyfan yn amser hir iawn. Ond,  dywedodd Eryl Roberts, o’i phrofiad hi, fod Meirion Williams o’r Adran Priffyrdd, sydd wedi ei leoli yng Nghibyn, yn delio yn sydyn gyda chwynion a thybed y byddai werth cysylltu yn uniongyrchol gydag ef dros y ffôn yn y dyfodol. Penderfynwyd cysylltu gydag ef am yr eiddew sydd yn tyfu yn beryglus ar hyd ochr y ffordd o Glyntwrog i fecws Bryngwyn, ac o’r fan honno i lawr tuag at Minffordd. Penderfynwyd hefyd i’w hysbysu o’r eiddew sydd yn tyfu drosodd i’r ffordd yn Tyddyn Elan, Llanrug, a ddywedwyd wrth y cyngor mewn llythyr blaenorol. 
6. Llwybrau Cyhoeddus: Awgrymwyd fod îs Bwyllgor yn cael ei sefydlu i drafod y mater hwn. Cytunwyd i ofyn i Dafydd Thomas fod ar y pwyllgor ynghŷd â Clifford Williams, Hefin Jones, Arwel Thomas a Brian Jones.
7. Cynllunio: Nodwyd y ceisiadau canlynol a gafodd eu caniatau/gwrthod gan y Cyngor Sir a drafodwyd gan y Cyngor Cymuned mewn cyfarfodydd blaenorol:

CANIATAWYD:
· C06A/0114/23/AM – Datblygiad preswyl (Tai fforddiadwy ar gyfer angen lleol), Ceir Cwm, Cwm y Glo.

· C07A/0633/23/LL – Estyniad i’r siop trin gwallt er mwyn creu ystafelloedd harddu, Elaine’s Salon, Llwyfor, Ffordd yr Orsaf, Llanrug.

GWRTHODWYD:

· Dim.
Ceisiadau o’r newydd:
· C08A/0087/23/LL: Codi Modurdy Unllawr, Voelas, Cwm y Glo. Dim    
            gwrthwynebiad: Cynnig Clifford Williams, Eilio Alan Pritchard.
· C08A/0052/23/LL: Estyniad unllawr ar flaen yr eiddo: Ysgubor  

Fawr, Tyddyn Cae, Pontrug. Gwrthod ar sail nad oes ganddo gynllun llawr. Angen gofyn am fwy o fanylion a gofyn pam na ofynnodd y cyngor am y manylion hyn. Cynnig Arwel Thomas, Eilio Clifford Williams.
· C08A/0043/23/LL: Rhodfa Gorchwyddiedig, Seiont Nurseries. Dim gwrthwynebiad: Cynnig Goronwy Hughes, Eilio Hefin Jones.
· C08A/0026/23/LL: Estyniad ar ochr yr eiddo: Bryn Elert, Ffordd 

Minffordd, Llanrug. Dim gwrthwynebiad: Cynnig Goronwy Hughes, Meryl Green.

· C08A/0023/23/LL: Creu mynediad newydd amaethyddol, Afon 
Rhos Farm, Ffordd Glanffynnon, Llanrug. Y Cynghorwyr methu rhoi barn ar y cynllun am nad oedd cynllun lleoliad wedi ei gynnwys. 
· C08A/0032/23/LL: Estynaid Deulawr ar ochr yr adeilad ag 

estyniad unllawr ar gefn yr eiddo; Llyfni, 22 Nant y Glyn, Llanrug. Gan mai cais y clerc oedd hwn, ymadawodd yr ystafell tra oedd y Cynghorwyr yn ei drafod. Dim gwrthwynebiad: Cynnig Goronwy Hughes, Eilio Clifford Williams.

· C08A/0046/23/AM: Cais amlinellol i godi dau dy dormer, tir Fron 

Hyfryd, Ffordd yr Orsaf, Llanrug. Wedi ei ddisoldi gan: 

C08A/0046/23/AM: Cais amlinellol i godi un ty dormer, tir Fron Hyfryd, Ffordd yr Orsaf, Llanrug. Y Cynghorwyr yn gwrthod y cais gan ei fod y tu allan i’r ffiniau datblygu. Cynnig Arwel Thomas, Eilio Goronwy Hughes.
· C08A/0094/23/LL: Estyniad 10 Stad Minffordd, Llanrug. Dim gwrthwynebiad ond awgrymu y dylid edrych ar yr ‘hips’ yn y tô. Cynnig Arwel Thomas, Eilio Hefin Jones. 
· C08A/0095/23/LL: Newid defnydd coedlan i barc beicio ynghyd a 

newid defnydd canolfan heini i man llogi, trwsio a gwerthu beiciau: Safle Marconi, Plas y Celyn, Ceunant. Dim gwrthwynebiad: Cynnig Meryl Green, Eilio Avril Jones.
· C08A/0097/23/LL: Cais ôl-weithredol dymchwel ac ail-adeiladu 

tŷ, Tan y Ffridd, Cwm y Glo. Dywedodd y Cynghorwyr nad oedd y cais yn edrych yn ddim llai na’r cais gwreiddiol. Penderfynwyd cysylltu gyda Chyngor Gwynedd i ofyn am gopi o’r cais gwreiddiol er mwyn cael cymharu y ddau gais. Penderfynwyd bod yn rhaid gwneud penderfyniad cyn y cyfarfod nesaf gan y byddai Cyngor Gwynedd wedi gwneud eu penderfyniad cyn hynny. Cytunwyd i gael îs bwyllgor o Gynghorwyr Cwm y Glo ac Arwel Thomas i ddelio gyda’r cais hwn ac i weld beth a allent wneud yn ei gylch.
· C08A/0103/23/LL: Codi modurdy ar wahân, Llwyfor, Ffordd yr 

Orsaf, Llanrug. Dim gwrthwynebiad: Cynnig Clifford Williams, Eilio Hefin Jones.
Ffordd Osgoi: Gan fod Brian Jones am adael y cyfarfod, trafodwyd y ffordd osgoi ar gais Meryl Green. Dywedodd Brian Jones nad oedd eto yn gwybod ble fydd lleoliad y ffordd newydd ac y byddai yn gadael i’r Cyngor Cymuned wybod cyn gynted ag y bydd ef yn cael clywed.
Gadawodd Brian Jones y cyfarfod.

8. Cyllideb:
a)   Taliadau – Dim.
b) Derbyniadau: Gweler adran y fynwent am £190 a £1,000 gan Cyngor Gwynedd. Penderfynwyd cysylltu gyda Adran Gyllid Cyngor Gwynedd i ddarganfod beth oedd y £1,000 a dderbyniwyd gan nad oedd manylion ar y remittance a dderbyniwyd.
c) Ceisiadau am arian: 
· Cwmni’r Frân Wen: Penderfynwyd ei drafod ym mis Mawrth.

· Mudiad Ffermwyr Ifanc Eryri: Penderfynwyd ei drafod ym mis Mawrth.

· Cyngor ar bopeth Gwynedd a De Ynys Môn. O Lanrug – wedi derbyn 366 ymholiad, 43 yn cael eu delio gan weithiwr achos. (Dim gwybodaeth ariannol wedi ei dderbyn): Penderfynwyd ei drafod ym mis Mawrth.

· Cyfeillion Cerdd Ieuenctid Gwynedd. Gofyn am gymorth ac hefyd am i’r cyngor hyrwyddo’r elusen yn lleol. Wedi anfon llythyr a chylchlythyr Cymraeg bellach: Penderfynwyd ei drafod ym mis Mawrth.

· Urdd Gobaith Cymru – Eisteddfod Genedlaethol yr Urdd, Sir Conwy, 2008 (ers cyfarfod Ionawr): Penderfynwyd cyfrannu £50 – gweler 5b uchod.

· Adnewyddu parc chwarae Nant y Glyn – wedi ei drafod yn y cyfarfodydd blaenorol. Angen penderfynu ar swm penodol i gyfrannu: Gweler 5c uchod.

· Fforwm Celfyddydau Gwynedd: Penderfynwyd ei drafod ym mis Mawrth.

· Walk for life – yn gofyn i’r cyngor am naill a’i trefnu neu cymryd rhan mewn taith neu trwy wneud cyfraniad ariannol neu noddi’r achos. Yr arian yn mynd at Sefydliad Aren Cymru: Penderfynwyd ei drafod ym mis Mawrth.
Ch) Adroddiad Ariannol: Cyflwynwyd adroddiad ariannol cyfredol ar lafar gan Goronwy Hughes ble dywedodd nad oedd llawer o symudiad ariannol ers y cyfarfod diwethaf a’u bod wedi eu rhestru ym mhwynt 8b uchod. Diolchodd Eryl Roberts iddo.

9. Y Fynwent:

a) Diogelwch – Gweler 5a uchod ynglŷn â’r eiddew sydd yn tyfu yn flêr yn y fynwent.
b) Cyffredinol – Dim.
c) Incwm Angladdau – £190. Dywedwyd na ddylid cynnwys enwau’r meirw o hyn allan. 
10. Heddlu: Dim.
11. Gwerthiant Pwll Moelyn: Adroddwyd fod y prynwr wedi cysylltu gyda’r Cyngor am ei fod yn bryderus fod y broses yn cymryd gymaint o amser. Dywedwyd fod y mater yn nwylo’r cyfreithiwr ac mai cofrestru’r tir oedd yn peri’r oedi. Penderfynwyd gofyn i Dafydd Thomas i fynd ar ôl y cyfreithiwr ac i gysylltu gyda’r adran Iechyd a Diogelwch gan fod y Cyngor yn bryderus iawn am ddiogelwch y plant yn y safle. Penderfynwyd hefyd y dylid gyrru copi o’r llythyr i DP Lewis, Adran yr Amgylchedd - Gwarchod y Cyhoedd. Penderfynwyd y dylid delio gyda hyn ar frys.
12. Materion gan y Cynghorwyr:

a)       Dosbarthwyd copi o lythyr a ysgrifennwyd gan Dafydd Thomas at y Comisiwn Elusennau er gwybodaeth.
b) Dywedodd Eryl Roberts ei bod wedi derbyn nifer o gwynion am geir sydd yn parcio ar hyd Ffordd Glanmoelyn. Penderfynwyd gofyn i’r Adran Briffyrdd ymchwilio i’r posibilrwydd o adeiladu lleoedd parcio ar hyd y ffordd er mwyn lleddfu’r broblem.
c) Adroddodd Eryl Roberts fod y palmant o Cwm y Glo at Penllyn yn gorffen ymhell cyn cyrraedd y tro am Fangor sydd yn golygu nad yw pobl mewn cadeiriau olwyn yn gallu cyrraedd Penllyn. Penderfynwyd cysylltu gyda Grŵp Mynediad ynlgŷn â’r mater hwn.
13. Gohebiaeth: 
(a) Oddi wrth Cyngor Gwynedd:
Cyfadran yr Amgylchedd:
· Apêl wedi ei wneud i’r Cynulliad Cenedlaethol ar gais C07A/0066/23/LL, Tyn Ffridd, Allt Goch, Cwm y Glo. Gweler adran 7 am fanylion am y cynllun.

· Copi o bolisi Cyngor Gwynedd ar geisiadau cynllunio. Penderfynwyd gyrru copi o’r polisi i bawb gyda’r cofnodion hyn.

· Llythyr yn egluro fod copi o adroddiad yr Arolygydd Annibynnol ynlgŷn â gwrthwynebiadau i Gynllun Datblygu Unedol Gwynedd ar gael os oes angen copi. Mae copi caled yn £34 + £14 costau postio neu £10 am CD – yr adroddiad yn 1304 tudalen. Holiadur wedi ei gynnwys ar yr uned Polisi a Pherfformiad (Cynllunio a Thrafnidiaeth). Penderfynwyd gofyn i Nia Davies os y byddai’n bosibl prynu 1 CD Cymraeg a gwneud copiau i’r Cynghorwyr. Dywedodd Eryl Roberts y byddai yn cwblhau’r holiadur.
Cyfadran Datblygu:

· Dogfen Ymgynghorol a ffurflen ymateb, ‘Ad-drefnu Ysgolion Cynradd y Sir er Lles Addysg holl blant Gwynedd’. Y Cyngor yn cael ei annog i gyfrannu sylwadau am y ddogfen. Hefin Jones i edrych ar yr adroddiad.
Cyfadran Gofal:

· Cydnabod gohebiaeth am y tir gyferbyn ag Ysgol Gynradd Llanrug.
· Holiadur Cyfrif o bobl sydd yn cysgu allan yn ystod 2008: Y Cynghorwyr ddim yn ymwybodol o neb yn y gymuned. Holiadur i’w yrru yn ôl yn dweud hyn.

(b) Eraill:

(i) Un Llais Cymru – Cais i adnewyddu aelodaeth y cyngor am 2008-09 am ffî o £306. Penderfynwyd ei drafod yng nghyfarfod mis Mawrth.
(ii) Comisiwn Elusennau: Copi o rifyn diweddaraf ‘Newyddion y Comisiwn Elusennau’.

(iii) Un Llais Cymru – Copi o rifyn diweddaraf ‘Y Llais’. Hefyd yn cynnwys hysbyseb a Swydd Ddisgrifiad am swydd newydd fel Swyddog Datblygu Cynghorau Lleol Mwy. 

(iv) Cynulliad Cymru – O dan adran 137 (3) o Ddeddf Llywodraeth Leol 1972, y swm mwyaf a ellid gwario ar gyfer 2008-09 bydd £5.86 am bob etholwr sef cynnydd o 3.9% o £5.64 2007-08.

(v) Cynulliad Cymru – Ffurflen gais a chanllawiau ar gyfer cael benthyciadau gan y Cynulliad. 

(vi) Cynulliad Cynru – Côd ymddygiad aelodau llywodraeth leol.

Copi o adroddiad blynyddol 2006-07 Cyngor Iechyd Cymuned Gogledd Gwynedd. Mynegodd Eryl Roberts ei bod bellach yn aelod o’r panel hwn.
14. Materion Brys: 
Cododd Meryl Green y pwyntiau canlynol:
· Holodd a oedd datblygiad ynlgŷn â’r cwt yn Hafod y Perthi. Dim wedi ei dderbyn.
· Dywedodd ei bod yn bryderus o’r nifer o goed sydd yn cael eu torri o gwmpas y bont ym Mhontrug. Penderfynwyd ysgrifennu at yr Adran Gynllunio i ofyn a oes hawl i dorri cymaint o goed ac os oes rheolau i atal neu i reoli hyn.
· Dywedodd ei bod yn bryderus am y nifer o Ddeintyddion sydd yn yr Oasis yng Nghaernarfon, bod nifer ohonynt wedi ymadael. Dywedodd Eryl Roberts ei bod yn ymwybodol o hyn ac am ddelio gyda’r pryder ar ran y Cyngor.
Cododd y Cynghorydd Avril Jones y pwynt canlynol:

· Dywedodd ei bod wedi derbyn cwynion fod staff Menter Fachwen yn parcio ar hyd ffordd Cwm y Glo ac nad oedd llawer o leoedd ar ôl i’r trigolion. Holodd a fyddai’n bosibl i ni gysylltu gyda’r Fenter a gwneud cais i gwtogi ar y nifer o geir sydd yn parcio yn y pentref.
15. Eraill: .
Cafodd y clerc ganiatâd gan y cyngor i ymadael ag hen gwpwrdd ffeilio y Cyngor gan nad oedd lle i’w gadw.
Arwyddwyd: ……………………………………. Dyddiad: ………………………………

Dyddiad y cyfarfod nesaf, nôs Fawrth, Mawrth 18fed am 7 o’r gloch yn Sefydliad Coffa Llanrug. Os oes unrhyw fater angen ei roi ar y rhaglen, a wnewch chwi ei anfon i mi os gwelwch yn dda.
